ამერიკის საერთაშორისო განვითარების სააგენტოს 
Office of Health and Social Development 

Office Director
 Anne Patterson

ქალბატონო ანა,

როგორც მოგეხსენებათ, საქართველოს ჯანდაცვის სიტემაში მნიშვნელოვანი რეფორმები მიმდინარეობს და ამ მიმართულებით კვლავაც აქტიური ნაბიჯები იგეგმება. რეფორმების მონიტორინგისათვის, შედეგების შეფასებისა და ეფექტური ღონისძიებების გასატარებლად, ასევე საქართველოს შრომის ჯანმრთელობისა და სოციალური დაცვის სამინისტროს წინაშე მდგარი სხვადასხვა მნიშვნელოვანი ამოცანების გადასაჭრელად მიგვაჩნია რომ აუცილებელია ქვეყანაში დაიწყოს ჯანდაცვის მართვის ერთიანი საინფორმაციო სისტემის მშენებლობა. ამ მიმართულებით გარკვეული ნაბიჯები უკვე გადადგმულია დონორთა აქტიური მხარდაჭერით. კერძოდ, ამერიკის საერთაშორისო განვითარების სააგენტოს და მსოფლიო ბანკის მიერ ფინანსდება აქტივობები სოციალური მომსახურების სააგენტოს სოციალური საინფორმაციო სისტემის შესაქმნელად. აღსანიშნავია ის გარემოებაც, რომ სოციალური მომსახურების სააგენტოსათვის ჯანდაცვის სადაზღვევო პროგრამების ადმინისტრირებისათვის გადაცემის შემდეგ, ამერიკის საერთაშორისო განვითარების სააგენტოს ჯანდაცვის სისტემის განმტკიცების პროექტის მიერ ხორციელდება მონაცემთა გაცვლის სისტემის შექმნა, რაც გულისხმობს დასრულებული  პროგრამული პაკეტის შემუშავებას, რომელიც განახორციელებს მონაცემთა გაცვლას სოციალური მომსახურების სააგენტოსა და სადაზღვევო ინდუსტრიას შორის, უზრუნველყოფს  ჯანდაცვის პროგრამების ეფექტურად ადმინისტრირებას, თავიდან აგვაცილებს ორმაგი დაზღვევის შემთხვევებს და სხვა მნიშვნელოვანი საკითხების მონიტორინგის საშუალებას მოგვცემს. შრომის ჯანმრთელობისა და სოციალური დაცვის სამინისტრო გამოხატავს კმაყოფილებას ჯანდაცვის სისტემის განმტკიცების პროექტის მიერ ამ მიმართულებით ჩატარებული სამუშაოების თობაზე და დარწმუნებულია, რომ პროექტს ძალუძს ჩაატაროს სამუშაოები ჯანდაცვის მართვის ერთიანი საინფორმაციო სისტემის მშენებლობისათვის. 
მიუხედავად გადადგმული მნიშვნელოვანი ნაბიჯებისა, შრომის ჯანმრთელობისა და სოციალური დაცვის სამინისტროს პოზიციაა, რომ აუცილებელია დამატებითი მნიშვნელოვანი ღონისძიებების გატარება რისთვისაც თხოვნით მოგმართავთ, რათა შესაძლებლობის შემთხვევაში აღმოგვიჩინოთ ტექნიკური დახმარება ჯანდაცვის სისტემის განტკიცების პროექტის ფარგლებში, ჯანდაცვის ერთიანი საინფორმაციო სისტემის მშენებლობისათვის, რაც გულისხმობს კონკრეტული პროგრამული პროდუქტების შექმნას, რომელიც დაეხმარება საქართველოს მთავრობას მოახდინოს ჯანდაცვის სექტორში დაწყებული რეფორმების ხელშეწყობა ქვეყნის ჯანდაცვის სისტემის გასაძლერებლად, შექმნას ჯანდაცვის ერთიანი ინფორმაციული ბაზა,   მიიღოს რეალური სამედიცინო და სხვა სტატისტიკური ინფორმაცია მასზე დროული და ადეკვატური რეაგირებისათვის, , რათა საქართველოს მოსახლეობისათვის უზრუნველყფილი იქნას ხარისხიანი და ხელმისაწვდომი სამედიცინო მომსახურების მიწოდება. 
ზემოაღნიშნული საკითხების გადასაჭრელად აუცილებელია შეიქმანას სრულყოფილი პროგრამული უზრუნველყოფა: ა) სამინისტროსა და დაქვემდებარებული დაწესებულებისათვის ბ)სამედიცინო დაწესებულებებისათვის (ჰოსპიტალი, ამბულატორია, ოჯახის ექიმი) და ე) სამედიცინო საგნებისა და სამკურნალო საშუალებების აღრიცხვა-მონიტორინგის (ქვეყანაში აღნიშნული საშუალებების ლეგალური ბრუნვის მონიტორინგისათვის, მარაგების შესაფასებლად, ვადაგასული და უხარისხო მედიკამენტის მონიტორინგისა და არაკანონიერი გაყიდვების შესამცირებლად). ჩვენი მოსაზრებით, აღნიშნული ამოცანების გადასაჭრელად, აუცილებელია შემდეგი ნაბიჯების გადადგმა შემდეგი თანმიმდევრობით; 
1. მართვის საინფომრაციო სისტემის შესაქმნელად, დეველოფინგის ფაზის დაწყებამდე, ბიზნეს პროცესების აღწერა, კონცეფციის და მომავალი პროდუქტის დეტალური სპეციფიკაციის მომზადება;
1.1. შრომის ჯანმრთელობისა და სოციალური დაცვის სამინისტროს და მის საქვეუწყებო დაწესებულებებში ჯანდაცვის აქტივობების გამოვლენა, სათანადო ბიზნეს პროცესების შესწავლა, ინფორმაციული ნაკადების განსაზღვრა და ოპტიმიზაცია. 
1.2. სამინისტროს ცენტრალურ აპარატში, საქვეუწყებო და დაქვემდებარებულ დაწესებულებებში უკვე დანერგილი პროგრამული უზრუნველყოფისა და მონაცემთა ბაზების ანალიზი მათი ერთიან სისტემაში ინტეგრაციის შესაძლებლობის განსაზღვრის მიზნით.

1.3. შემუშავებული და განხორციელების ფაზაში არსებული პროექტების ანალიზი მათი ამ პროექტთან თანაკვეთის წერტილების განსაზღვრის მიზნით.

1.4. ჯანდაცვის პროვაიდერთა ბიზნეს პროცესების შესწავლა, მათი კატეგორიზაცია, ინფორმაციული ბაზების სტრუქტურის, ინფორმაციული ნაკადების სტანდარტებისა და ურთიერთგაცვლის პროტოკოლების შემუშავება, სხვადასხვა დონეზე ანალიზისთვის საჭირო ინდიკატორების განსაზღვრა.

1.5. IT სტრუქტურის აუდიტი ტექნიკური და ინფრასტრუქტურული რესურსების ოპტიმიზაციის მიზნით.

1.6. საკანონმდებლო ბაზის შესწავლა და აუცილებლობის შემთხვევაში საჭირო რეკომენდაციების შემუშავება.

1.7. ბენეფიციართა რეგისტრაციისათვის საჭირო ინფრასტრუქტურის შესახებ რეკომენდაციების შემუშავება.

1.8. სამკურნალო საშუალებების საწარმო და საბაზრო ქსელის ბიზნეს პროცესების შესწავლა მათგან საჭირო ინფორმაციული ნაკადების განსაზღვრის მიზნით.

2.  მართვის საინფორმაციო სისტემის არქიტექტურის შექმნა

2.1. სისტემის დიზაინისა და სტრუქტურის ჩამოყალიბება, პლატფორმის შერჩევა, სერვის კანდიდატების განსაზღვრა, სერვისების აღწერა.
2.2. ჯანდაცვის სისტემის ერთიანი მონაცემთა ბაზების სტრუქტურის შემუშავება

2.3. ინფორმაციასთან და პროგრამულ რესურსებთან წვდომის მრავალდონიანი უსაფრთხოების სისტემის შემუშავება.

3. მართვის საინფორმაცი სისტემის შექმანა, რაც გულისხმობს, ზეამოაღნიშნული ამოცანების გადასაჭრელად დეველოფმენტის ფაზაში პროგრამული უზრუნველყოფის შექმნას.
4. პროექტის დანერგვისათვის საჭირო ტრენინგების ორგანიზება სხვადასხვა დონის მომხმარებელთათვის.

შრომის ჯანმრთელობისა და სოციალური დაცვის სამინისტრო გამოთქვამს ღრმა რწმენას, რომ საქართველოს ჯანდაცვის სექტორში ამერიკის განვითარების სააგენტოს მიერ მოზიდული ფინანსური სახსრების მნიშვნელოვანი ნაწილის აღნიშნული მიმართულებით მიმართვის შემთხვევაში, შესაძლებელი გახდება მნიშვნელოვანი შედეგების მიღწევა ჯანდაცვის მართვის ერთიანი საინფორმაციო სისტემის მშენებლობის გზაზე, რაც რეალურად უზრუნველყოფს საქართველოს ჯანდაცვის სისტემის გაძლიერებას და მის განმტკიცებას. შრომის ჯანმრთელობისა და სოციალური დაცვის სამინსტრო გამოთქვამს მზადყოფნას აღნიშნული მიმართულებით შემდგომი თანამშრომლობისათვის.
წინასწარ მადლობას გიხდით დახმარებისა და თანამშრომლობისათვის.
პატივისცემით,

შრომის ჯანმრთელობისა და
სოციალური დაცვის მინისტრი
ალექსანდრე კვიტაშვილი
